
 
 

 

28. november 2018.             Nr. 1380. 

Pinerlunnernit eqqorneqartunut naalagaaffimmit taarsiissutit 
pillugit inatsit naapertorlugu taarsiissutit aningaasartaannik 

iluarsiiviginninneq pillugu nalunaarut 
 

    Pinerlunnernit eqqorneqartunut naalagaaffimmit taarsiissutit pillugit inatsimmi § 9 a naapertorlugu, tak. 
inatsimmut nalunaarut nr. 1209 18. november 2018-imeersoq, tak. taarsiisussaatitaanermut inatsimmi § 15, 
imm. 2, tak. inatsimmut nalunaarut nr. 1070 24. august 2018-imeersoq, aalajangersarneqarpoq: 

    § 1.  Pinerlunnernit eqqorneqartunut naalagaaffimmit taarsiissutit pillugit inatsimmi § 9 a naapertorlugu 
aningaasat aseruinermut taarsissutissat iluarsiivigineqassapput, tak. inatsimmi §§ 3-4, taarsiisussaatitaa-
nermut inatsimmi § 15-imi malittarissassat malillugit. 
    Imm. 2. Taarsiisussaatitaanermut inatsimmi § 15 malillugu, aaqqiissutaassapput inatsimmi aningaasat 
taaneqartut 2,0 pct.-imik ilanngullugit ukiumi naatsorsuiffiusumi aaqqiissutissatut procentit, tak. iluarsii-
nermi procentimut najoqqutassaq pillugu inatsit. Tamatuma kingorna aningaasat 500-inut qaninnermut 
aggorneqarsinnaasumut kr.-inngorlugu akunnaallililerneqassapput. 
    Imm. 3. Ukioq naatsorsuiffimmut 2019-imut naleqqussaanermut pct.-i 0,2-uvoq, tak. iluarsiinermi pro-
centimut najoqqutassaq, nalimmassaanermi procenti aamma nalimmassaanermut procentimut najoqqutassaq 
pillugu nalunaarummi § 2, nr. 1057, 15. august 2018-imeersumi, nalimmassaatitut pct.-i aammalu ukiumut 
naatsorsuiffimmut 2019-imut aningaasat immikkoortinneqarsimasut. 
   § 2. 1. januar – 31. december 2019-ip akornani aseruinernut, inatsisip § 9 a-ni aningaasat 134,500 kr.-
iupput. 
   § 3. Nalunaarut 1. januar 2019 atuutilissaaq. 

